
				இப்பக்கம் மெய்ப்பு பார்க்கப்படவில்லை
154 -- நினைவு அலைகள்

மணிக்கு வாயிலுக்குச் சென்ற என் மாமியார், காந்தம் படும் அவதியைக் கூறினார்.

உடனே, திரு குத்து சி குருசாமி, டாக்டர் இலட்சுமணசாl முதலியாரோடு தொலைபேசி வாயிலாகத் தொடர்பு கொண்டார்.

அவதியைக் கேட்ட முதலியார், பத்து மணித் துளிகளில் வந்து சேர்ந்தார்.

ஊசி வழி மருந்து போட்டுவிட்டு, மருத்துவம் பார்த்தார். பெண் குழந்தை பிறந்து, சில வினாடிகளில் மாண்டது.

தாயைக் காப்பாற்ற வேண்டுமே! டாக்டர் இலட்சுமணசாமி அரும்பாடுபட்டார். நான்கு முறை மருத்துவமனைக்கு வந்து பார்த்தார். பிற்பகல் வீட்டிற்குப் போனவர், அந்திப்போது மீண்டும் வந்து ஆவன செய்தார்.

சேலத்திற்குத் தந்தி வந்தது. சென்னை வந்தடைந்தேன்.

‘மாண்ட குழந்தையைப் புதைக்கக்கூட நீங்கள் இல்லாமல் போய்விட்டீர்களா? என்று காந்தம் கதறியதற்கு, ஆறுதல் கூற முடியாமல் துடித்தேன்.

பெரியார் தோன்றினார்

தந்தை பெரியார் எனக்குமுன் சென்னைக்கு வந்து காந்தத்தைத் தேற்றினார். டாக்டர் முதலியாரைப் பார்த்து, ‘காந்தத்தைப் பிழைக்க வையுங்கள்’ என்று வேண்டினார்.

என்னைக் கண்டதும் என் கைகளைப் பற்றிக்கொண்டு வருந்தினார். முதுகைத் தடவி அமைதிப்படுத்த முயன்றார்.

அழவும் முடியாது இருந்த என்னை ஆறுதல் படுத்த, ‘நீங்கள் கடவுளை நம்புகிறவர்களா என்று எனக்குத் தெரியாது பிள்ளைப் பேறு வலிப்பில் நான்கு மணி நேரம் அவதிப்பட்ட பிறகு உயிரோடு இருப்பவர், இலட்சத்தில் ஒருவரே.

‘'காந்தத்திற்கு இனி ஆபத்து இல்லை. இந்த அற்புதத்திற்காக வாகிலும் நீங்கள் கடவுள் நம்பிக்கை கொண்டால் அதில் தப்பு ஒன்றும் இல்லை’ என்றார்.

சிந்தனையும் செயலும் மறந்து இருந்த நான் பெரியாரின் பேச்சைக் கேட்டுக் கற்சிலையாக இருந்தேன்.











[image: ]

[image: ]

"https://ta.wikisource.org/w/index.php?title=பக்கம்:நினைவு_அலைகள்-2.pdf/170&oldid=623066" இலிருந்து மீள்விக்கப்பட்டது


				
			

			
			

		
		
		  
  	
  		 
 
  		
  				Last edited on 26 பெப்பிரவரி 2018, at 20:40
  		
  		 
 
  	

  
	
			
			
	    Languages

	    
	        

	        

	        This page is not available in other languages.

	    
	
	[image: விக்கிமூலம்]



				 இப்பக்கம் கடைசியாக 26 பெப்பிரவரி 2018, 20:40 மணிக்குத் தொகுக்கப்பட்டது.
	வேறுவகையாகக் குறிப்பிடப்பட்டிருந்தாலன்றி இவ்வுள்ளடக்கம் CC BY-SA 4.0 இல் கீழ் கிடைக்கும்.



				அந்தரங்கக் கொள்கை
	விக்கிமூலம் ஐப் பற்றி
	பொறுப்புத் துறப்புகள்
	Code of Conduct
	ஆக்குநர்கள்
	புள்ளிவிவரங்கள்
	நினைவிக் கூற்று
	பயன்பாட்டு விதிகள்
	கணினி



			

		
			








